
	Austevoll kommune
	


MØTEPROTOKOLL

Kontrollutvalet

	Dato:
	22.06.09
	Kl.:
	11.00 – 13.30
	Stad:
	Kommunestyresalen

	Saknr.:
	19/09 – 25/09


MØTELEIAR

Hans Reidar Njåstad (Sp)

DESSE MØTTE
Hans Reidar Njåstad (SP)

Anne-Kristine Bakke (Ap)

Kjell Nøttingnes (KrF)

Oddvar Stangeland (H) møtte i staden for Arna Kalve Klepsvik (gjekk etter sak 22/09)
FORFALL

Arne Kalve Klepsvik, Oddvar Stangeland møtte som vararepresentant.
Anne Marie Otterå Halstensen, vararepresentantar var innkalla, men kunne ikkje møte.
DESSUTAN MØTTE

KPMG v/ Ole Willy Fundingsrud
Hordaland fylkeskommune, sekretariat for kontrollutvalet v/ Kari Nygard.

Ordførar Helge Andre Njåstad (var med under sak 22/09)
Sakliste:

	Saknr.
	Sak

	19/09
	Godkjenning av innkalling og sakliste



	20/09
	Godkjenning av protokoll frå møte 14.05.09



	21/09


	Forvaltningsrevisjonsrapport om budsjettstyring i helse- og sosialetaten i Austevoll kommune

	22/09


	Gjennomgang av drift og økonomi i pleie- og omsorgssektoren

	23/09


	Selskapskontroll 2009 i Austevoll kommune

	24/09
	Meldingar og orienteringssaker



	25/09
	Gjennomgang av møteprotokollar



	
	Ymse




19/09 GODKJENNING AV INNKALLING OG SAKLISTE

HANDSAMING I MØTET

Det framkom ikkje merknader til innkalling og sakliste.

VEDTAK

Innkalling og sakliste vart samrøystes godkjend.

20/09 GODKJENNING AV PROTOKOLL FRÅ MØTE 14.05.09
HANDSAMING I MØTET

Det framkom ikkje merknader til protokoll frå møte 14.05.09.

VEDTAK

Protokollen frå møte 14.05.09 vart samrøystes godkjend.

21/09 FORVALTNINGSREVISJONSRAPPORT OM BUDSJETTSTYRING I HELSE- OG SOSIALETATEN I AUSTEVOLL KOMMUNE
FORSLAG TIL INNSTILLING:

På bakgrunn av pkt. 5.2 Konklusjon i rapporten ber kommunestyret rådmann syta for at:

· Budsjettrutinene innanfor helse- og sosialetaten vert kommunisert på ein klar og tydeleg måte, og samkjørt når det gjeld praktisering og oppfølging.

· Ein ser på i kva grad realismen i budsjetta vert teken i vare.

· Det vert gjeve tilstrekkeleg opplæring og kunnskap om budsjettarbeid og budsjettstyring.

Det skal gjevast tilbakemelding til kontrollutvalet innan ………. om kva tiltak som vert sett i verk.

HANDSAMING I MØTET

Ole Willy Fundingsrud frå KPMG gjekk gjennom rapporten og peika særleg på dei konklusjonar og vurderingar som er gjort. Kontrollutvalet stilte spørsmål undervegs og drøfta innhald i rapporten. Det vart særleg fokusert på at budsjettsituasjonen må rapporterast til rett tid, slik at avvik vert kjent i tide, og at det kan leggast til rette for betre budsjettstyring. Kontrollutvalet drøfta særleg kapittel 5 i rapporten og ser svært alvorleg på dei vurderingar og konklusjonar som kjem fram her. Ein vil særleg peika på det kritikkverdige i at det ikkje er framlagt rapportar om den økonomiske stoda i helse- og sosialsektoren i perioden september 2008 og ut året. 
Kontrollutvalet gjorde samrøystes vedtak om innstilling til kommunestyret.

INNSTILLING TIL VEDTAK I KOMMUNESTYRET
Kommunestyret ser svært alvorleg på dei vurderingar og konklusjonar som er gjort i kapittel 5 i rapporten.
Ut frå dette ber kommunestyret rådmannen syta for at:
· Budsjettrutinane innanfor helse- og sosialetaten vert kommunisert på ein klar og tydeleg måte, og samkjørt når det gjeld praktisering og oppfølging.

· Rapportering skjer til rett tid, og at avvik i budsjettet vert kjent i tide, slik at det kan leggast til rette for betre budsjettstyring.
· Det vert gjeve tilstrekkeleg opplæring og kunnskap om budsjettarbeid og budsjettstyring.

Det skal gjevast tilbakemelding til kontrollutvalet innan 01.09.09 om kva tiltak som vert sett i verk.
22/09 GJENNOMGANG AV DRIFT OG ØKONOMI I PLEIE- OG OMSORGSSEKTOREN

FORSLAG TIL VEDTAK

Saka vert lagt fram utan tilråding.

HANDSAMING I MØTET

Ordførar orienterte om bakgrunn for arbeidet:
· Budsjettoverskriding og for sein rapportering om økonomisituasjon
· Vurdering av fagleg kompetanse og nivå på tenestene
· Vert pengar / ressursar brukt på rett måte, er Austevoll i særstilling på noko område, og gjev ein gode nok tenester / kvaliteten på tenestene etter lovkrav og standard

· Det er ønske å samanlikna seg med andre kommunar rundt i Hordaland og KOSTRA-tal.


Kontrollutvalet drøfta dei utfordringar innan helse- og sosialsektoren som det her vert peika på, og enkelte problemstillingar vart særleg trekt fram. Det var semje om at det er viktig å fokusera på om Austevoll har rett nivå på sine tenester innafor området. Vidare skal det gjerast samanlikningar med tilsvarande kommunar når det gjeld standard opp mot innhald/nivå.
Kontrollutvalet drøfta føremål og problemstillingar for prosjektet:

Føremålet med revisjonsrapporten skal vera to-delt:

a. Den første delen skal analysera tenestenivå, ressursbruk og budsjettrealismen (2009) innan pleie- og omsorgstenestene i forhold til lovfesta krav til tenesteyting.
Det vil vera aktuelt å sjå på desse problemstillingane:

· analyse av tenestenivået

· om kostnader med drifta er for høg

· kvalitet på tenestene

· om nivået på drifta er for lite eller for mykje i høve til lovkrav og standard og samanlikna med liknande og nærliggande kommunar

· analyse av ressursbruk sett opp mot formål, standard og effektivitet.

b. Del to av prosjektet skal ha som føremål å vurdere konsekvensar og innsparingspotensiale som ligg i ei eventuell samling av sjukeheimsdrifta / heildøgnstilbod innan eldreomsorga på Storebø.
Problemstillingar her vil vera:

· Korleis noverande drift er organisert

· Kvalitet på drifta / effektivitet

· Korleis dette er i høve til lovkrav og standard

· Kostnader og evt. innsparingar / økonomi

· Konsekvensar for tenestetilbodet ut frå standard og krav

· Kva ein vil oppnå eller mista ved å samle desse tenestene.

Formannskapet har bede kontrollutvalet følgja opp kommunestyrevedtaket i sak 53/09 med frist 31.08.09. Dette er urealistisk i høve til å få eit godt resultat for arbeidet som skal gjerast, og at mange som må involverast i prosjekt-arbeidet vil ha ferie den nærmaste tida. Det var semje om at det skal leggast fram ei løypemelding til kontrollutval og formannskap i slutten av august, og at ein då også skal fastsetja endeleg når arbeidet skal vera ferdig. Vedtak som vart fatta var samrøystes.
VEDTAK

1. Kontrollutvalet bestiller revisjonsrapport innanfor området drift og økonomi i pleie- og omsorgssektoren.
2. Kontrollutvalet ber revisor om å legga fram eit forslag til prosjektplan innan 25.06.09., i tråd med det som kom fram i møtet.
Sekretariatet får fullmakt til å godkjenna endeleg prosjektplan / bestilling i samråd med utvalsleiar.
3. Kostnader med prosjektet vert å dekka innanfor rammene som er sett av kommunestyret i sak 53/09.
4. Det skal leggast fram løypemelding til kontrollutvalet og formannskapet i slutten av august om prosjektet. Tidspunkt for endeleg resultat og framlegging av ferdig rapport vert avtalt når løypemeldinga vert lagt fram.

23/09 SELSKAPSKONTROLL 2009 I AUSTEVOLL KOMMUNE
FORSLAG TIL VEDTAK: 

1. Kontrollutvalet godkjenner prosjektplan datert 21.05.09 som grunnlag for selskapskontroll 2009.

2. Prosjektet skal gjennomførast med inntil det timetalet som ligg i prosjektplanen.

3. Ferdig verifisert rapport med rådmannen sin uttale vedlagt, og/eller innarbeidd, skal leggast fram for kontrollutvalet til møte 15.10.09.

HANDSAMING I MØTET

Kontrollutvalet hadde ingen merknader til den framlagde prosjektplanen, og gjorde slikt samrøystes vedtak:
VEDTAK

1. Kontrollutvalet godkjenner prosjektplan datert 21.05.09 som grunnlag for selskapskontroll 2009.

2. Prosjektet skal gjennomførast med inntil det timetalet som ligg i prosjektplanen.

3. Ferdig verifisert rapport med rådmannen sin uttale vedlagt, og/eller innarbeidd, skal leggast fram for kontrollutvalet til møte 15.10.09.
24/09 MELDINGAR OG ORIENTERINGSSAKER

FORSLAG TIL VEDTAK: 

Kontrollutvalet tek meldingane og orienteringane til orientering.

HANDSAMING I MØTET
Meldingar og orienteringssaker blei gjennomgått og teke til orientering.
VEDTAK

Kontrollutvalet tek meldingane og orienteringane til orientering.
25/09 GJENNOMGANG AV MØTEPROTOKOLLAR

FORSLAG TIL VEDTAK

Kontrollutvalet tek møteprotokollane til orientering.
HANDSAMING I MØTET

Aktuelle protokollar blei kort referert og kontrollutvalet hadde ingen merknader.
VEDTAK

Kontrollutvalet tek møteprotokollane til orientering.
YMSE

Det var ingen saker under ymse.
Hans Reidar Njåstad




Kari Nygard
Møteleiar





Sekretær

